
! Si w ansent, ou kapab mande tèt ou “esi mwen trape grip orijinal H1N1 pandan mwen ansent lan. Fanm ansent ki 
genyen grip H1N1 sanble gen plis chans pou yo vin pi malad pase lòt moun ki gen grip H1N1. Te genyen pwoblèm grav 
tankou akouchman anvan lè oswa nemoni grav. 

Pou pi bon pwoteksyon tout moun - pran vaksen kont grip H1N1 san pèdi tan. Fanm ansent yo se yon gwoup priyoritè 
yo deziyen pou pran vaksen kont grip H1N1. Pale avèk doktè ou oswa depatman sante konte kote w ap viv la konsènan 
fason pou pran vaksen sa a avèk: Epitou, asire ou pran vaksen kont grip sezonye a si vaksen an disponib pou ou, paske 
grip sezonye a kapab lakòz pwoblèm grav sou fanm ansent yo, epitou li kapab mete yo ak gwosès yo a andanje pou 
konplikasyon grav.

Pou kisa pou mwen vaksinen kounye a; èske aktivite grip la pa bese?
Anjeneral, pifò aktivite grip la nan Eta Nouyòk fèt ant mwa Janvye ak mwa Mas epi sezon grip la rive jiska mwa Me. Si 
w pran vaksen kounye a kont grip sezonye a ak vaksen kont grip H1N1 sa ap bay pwoteksyon pou ou kont grip la pou 
rès sezon livè ak prentan sa a. 

Sa pou Fè pou pwoteje tèt ou, tibebe ou ak fanmi ou tou
Fè etap sa yo chak jou pou ede ou pa transmèt mikwòb ak pou diminye risk pou trape grip la:

•  Kouvri nen ou ak bouch ou avèk yon klinèks lè w ap touse oswa etènye, oswa etènye nan manch rad ou. Jete 
klinèks la nan fatra apre ou fin itilize li. 

•  Lave men ou souvan avèk savon ak dlo tyèd, sitou apre ou fin touse oswa etènye. Ajan netwayaj pou men abaz 
alkòl bon pou itilize tou. 

• Pa manyen zye, nen oswa bouch ou. Mikwòb gaye nan fason sa a. 

•  Eseye pa pran kontak sere avèk moun ki malad. (Si w ansent epi w ap viv oswa ou pran kontak sere avèk yon moun 
ki gen grip a, pale avèk doktè ou konsènan medikaman pou pran pou pa trape grip la.) 

• Prepare yon plan pou pran swen manm fanm ou ki malad. 

•  Apwovizyone kay la, mete atik pou swen sante ak pou ijans, tankou dlo, asetaminofèn (Tylenol®), ak manje ki p ap 
gate. 

Siveye sentòm grip la
Sentòm grip H1N1 tankou sentòm grip sezonye a epi men kèk ladan yo:

• Lafyèv 

• Tous 

• Gòj fèmal 

• Doulè nan kò 

• Maltèt 

• Frison ak fatig epi 

• Pafwa, dyare ak vomisman. 

Si genyen grip H1N1 nan kominote ou, fè plis atansyon ak fason ou santi ou ye. Si w vin malad avèk sentòm grip la, rete 
lakay ou, pa pran twòp kontak avèk lòt moun, epi rele doktè ou touswit. Doktè ou ap deside si pou li fè tès pou ou oswa 
si yon tretman nesesè pou ou.

Si ou genyen kontak sere avèk yon moun ki gen grip H1N1 oswa sentòm grip la, oswa si moun lan ap swiv tretman 
poutèt li te ekspoze nan grip H1N1, kontakte doktè ou pou diskite sou si ou bezwen medikaman antiviral pou diminye 
chans pou trape grip la.

! Tretman pou grip H1N1 sanble ak tretman pou grip sezonye regilye a.
Trete nenpòt lafyèv touswit.

• Itilize asetaminofèn (pa egzanp Tylenol®) pou bese lafyèv la. 

• Bwè anpil likid pou ranplase likid ou pèdi pandan ou malad la. 

•  Doktè ou ap deside si ou bezwen medikaman antiviral tankou Tamiflu® (oseltamivir) or Relenza® (zanamivir). 

Medikaman antiviral yo se konprime, likid oswa inalè sou preskripsyon ki goumen kont grip la lè yo anpeche mikwòb 
yo grandi nan kò ou. Si ou ekspoze nan grip la, mande doktè ou si ou ta dwe pran yo pou anpeche maladi vin sou 
ou. Si ou trape grip la, medikaman sa yo kapab fè ou santi ou refè pi vit epitou yo kapab fè sentòm yo vin pi modere. 
Medikaman antiviral yo pi efikas lè ou kòmanse pran yo yon ti tan apre sentòm yo kòmanse (nan de jou), men moun ki 
malad anpil oswa ki nan gwo risk (tankou fanm ansent) kapab pran yo menm apre de (2) jou.

Chèche swen medikal pou ijans touswit si ou genyen
• Pwoblèm pou respire oswa souf kout 

• Doulè oswa presyon nan pwatrin oswa nan abdomèn 

• Vètij toudenkou 

• Konfizyon 

• Vomisman grav oswa ki pa sispann 

• Diminisyon nan mouvman tibebe ou oswa tibebe ou pa fè mouvman 

• Yon lafyèv fò ki pa reyaji nan asetaminofèn. 

Yon ti mo sou alètman
Manman ki pa malad yo ta dwe kòmanse bay tibebe yo tete bonè ak nouri yo souvan. Sonje, lèt yon manman fèt pou 
goumen kont maladi sou tibebe li. Sa enpòtan vrèman sou jenn tibebe lè sistèm iminitè yo toujou ap devlope. Tibebe k 
ap bwè lèt manman pa malad fasil, epitou yo malad mwen souvan nan grip la pase tibebe ki pa bwè lèt manman.

Si li posib, se sèlman adilt ki pa malad ki ta dwe pran swen tibebe yo, pou bay yo manje tou. Si ou malad epi w ap bay 
tibebe ou tete oswa w ap bay tibebe ou lèt an poud, ou kapab vle mande yon moun ki pa malad pou li ede ou nouri ak 
pran swen tibebe ou. Si w ap bay tibebe ou tete, yon moun ki pa maladi kapab bay tibebe ou lèt ou ponpe nan tete ou.

PA gen pwoblèm pou pran medikaman pou trete grip la pandan w ap bay tibebe ou tete

Si pa genyen lòt moun ki ka pran swen tibebe ou pandan ou malad, men sa pou eseye:

• Mete yon mask figi lè w ap bay tibebe ou manje oswa lè w ap pran swen tibebe ou. 

• Pran prekosyon ou pou pa touse oswa etènye lè w toupre tibebe ou. 

• Lave men ou souvan. 

• Itilize yon kouvèti twal ant oumenm ak tibebe ou pandan w ap bay li manje. 

Vous pouvez obtenir plus d’informations sur la grippe sur www.nyhealth.gov et www.flu.gov.  
Kontakte doktè ou si ou genyen kesyon oswa enkyetid espesifik.

